
 
 

Fjalim me rastin e lëshimit në përdorim të pullës postare të Maqedonisë 
 50 vjetori i  Satelitit Artificial  – Ekplorer 1.  

Ekselenca e Saj Xhilijan Millovanoviq 
 
Mirëdita Drejtor Gjeneral i Postave të Maqedonisë z. Izairi dhe mysafirë të nderuar. Është nder të jem 
këtu me ju për të festuar lëshimin në përdorim të pullës të re postare nga Posta e Maqedonisë, e cila 
shënon 50 vjetorin e satelitit të parë amerikan, Eksplorer 1.   
 
Ky kremtim modest i bashkon një numër të madh entuziastësh.  
 
Disa prej juve, si edhe familja ime, janë filatelistë. Ne festojmë një pullë të re për kolekcionim. Të tjerët 
janë këtu sepse janë të interesuar në astronomi. Aty përfshihen – dhe unë kisha dashur posaçërisht t’i 
përmend – nxënësit e shkollës fillore Jan Amos Komenski dhe arsimtarin e tyre Sasho Serafimovski, e 
poashtu edhe disa anëtarë të Asociacionit të shkencëtarëve të Maqedonisë.     
 
Dua të faleminderoj Postën e Maqedonisë për respektin ndaj Eksplorer 1, së bashku me burrat dhe 
gratë që e dizajnuan dhe e ndërtuan satelitin, dhe të cilin me sukses e lançuan në misionin e tij nga 
Kejp Kanaveral para 50 vjet. Me lëshimin e kësaj pulle të re, Posta e Maqedonisë na ka dhënë një 
mundësi që ta nisim Eksplorer 1 rreth botës përsëri; kësaj here në një mënyrë tjetër, më të lidhur me 
token.    
 
Eksplorer 1 peshonte vetëm 14 kilogram dhe afër gjysma e peshës ishin instrumentet shkencorë të saj. 
Misioni i satelitit zgjati për gati 100 ditë dhe ai mbeti në atmosferë afër 12 vjet.  Për atë kohë u rotullua 
reth tokës 58,000 herë.    
 
Eksplorer 1 na tregoi se rezultatet e mëdha mund të vijnë nga diçka shumë e vogël. Vetëm 
paramendoni. Lançimi i atij sateliti të parë nga SHBA para 50 vjet ishte fillimi i eksplorimit të gjithësisë, 
eksplorim i cili përfshin dërgimin e burrave dhe grave në gjithësi, zbritja në Hënë, eksplorimi i Marsit 
dhe planeteve të tjera në sistemin diellor, anije kozmike, stacionet ndërkombëtare në gjithësi dhe 
shumë sende të tjera të cilët duhet të vijnë.     
 
Satelitët dhe eksplorimi i gjithësisë kanë kërkuar inovacione të tjera dhe kanë sjellë zbulime të reja 
shkencore të cilat i kanë ndryshuar jetët tona. Kur u lançua Eksplorer 1 nuk kishte pjata satelitore për 
marrjen e TV sinjaleve, nuk kishte harta satelitore për parashikimin e motit, nuk kishte pejsmejker të 
zemrës, nuk kishte fotografi të tokës të bëra nga gjithësia, s’kishte kirurgji me instrumente miniaturë, 
s’kishte kompjutorë për përdorim personal dhe s’kishte telefonë celular.     
 
Shpresoj se tregimi për satelitët dhe gjithësinë do t’ju inspirojë që edhe dikush prej juve të japë 
kontributin e vet për shkencën në të ardhmen.  Dhe nuk i dihet, një ditë edhe ju mund të gjendeni në një 
pullë postare!   
 
Por para se të gjithë ne t’i vendosim pullat tona të bukura në album, ose ta ndryshojmë botën dhe të 
shtojmë në njohuritë që ka njerëzimi për gjithësinë, le të fillojmë me biznesin e rëndësishëm të koktelit 
tradicional! Kemi një detal special për ju sonte – një ëmbëlsirë e cila në mënyrë të veçantë përkujton 
Eksplorer 1. Dhe jam e sigurtë kur them se e ka shijen shumë më të mirë se Eksplorer 1!   
 
Faleminderit për pjesmarrjen dhe ju lutem provojeni tortën Eksplorer si fillim i kësaj fundjave! 

